
ABSTRAK

Jabatan Ukur dan Pemetaan Malaysia (JUPEM) telah memperkenalkan
sistem eKadaster pada 2010 di Malaysia dan sekaligus menaikkan nama Malaysia
dipersada dunia. Sistem ini telah menumpukan kepada perlaksanaan Konsep Survey
Accurate Coordinate. Di antara salah satu modul dibawah eKadaster adalah
mewujudkan Sistem Pangkalan Data Ukur Berdigit Kebangsaan atau National
Digital Cadastre Database (NDCDB). Tujuan kajian ini adalah untuk mengkaji
sejauhmana keberkesanan kualiti data NDCDB melalui perspektif pengguna.
Sejumlah 150 responden yang terdiri daripada Juruukur Tanah Berlesen (JTB),
Pengukur JUPEM Negeri dan Pengukur JUPEM Ibu Pejabat diagihkan borang kajian
soal selidik. Semua data yang diperolehi akan dinilai dengan menggunakan perisian
SPSS version 17.0 (Statistical Package for the Social Sciences version 17.0). Data
dianalisis dengan menggunakan kaedah statistik peratusan, min, median dan sisihan
piawai untuk menunjukkan latar belakang responden dan bahagian yang lain.
Kebolehpercayaan kajian soal selidik ini dengan menggunakan kaedah Kruskal
Wallis yang diperolehi mendapati kajian ini tidak terdapat hubungan yang signifikan
diantara ketiga-tiga kategori perjawatan. Ini bermakna kajian keberkesanan ini
mempunyai persetujuan yang bersama bahawa keberkesanan kualiti data NDCDB ini
adalah memenuhi kehendak pengguna. Walaupun terdapat permasalahan yang boleh
diatasi namun data NDCDB ini masih boleh menyumbang kepada pengguna,

organisasi dan pada Negara.



vii

ABSTRACT

The Department of Survey and Mapping Malaysia (JUPEM) eKadaster
system introduced in 2010 in Malaysia and at the same time enhancing Malaysia on
the world stage. This system has been devoted to the implementation of the Concept
of Coordinate Survey Accurate. Among one of the modules below eKadaster is
creating Sistem Pangkalan Data Ukur Berdigit Kebangsaan or National Digital
Cadastral Database (NDCDB). The aim of this study was to examine the
effectiveness of the quality NDCDB data through the user's perspective. A total of
150 respondents from the Licensed Land Surveyor (LLS), JUPEM State surveyors,
JUPEM Headquarters surveyors and distributed a questionnaire survey form. All data
collected will be evaluated by using SPSS version 17.0 (Statistical Package for the
Social Sciences version 17.0). Data were analysed using statistical methods of
percentage, mean, median and standard deviation to show the background and the
other sections. The reliability of this questionnaire study using Kruskal Wallis earned
this study did not find a significant relationship between the three categories of posts.
This means that the effectiveness of this study have a approval that the effectiveness
of data quality NDCDB are meeting consumer requirements. Although there are
problems which can be overcome but these NDCDB data can still contribute to the

users, organizations and the country.

BAB 1

PENDAHULUAN

1.1 Pengenalan

Jabatan Ukur dan Pemetaan (JUPEM) adalah jabatan kerajaan yang terawal
ditubuhkan pada tahun 1885 di Johor dibawah pemerintahan penjajahan British pada
ketika itu. JUPEM memainkan peranan dalam menjalankan aktiviti pengukuran
hakmilik tanah yang berdasarkan kepada Kanun Tanah Negara (KTN) 1965. Selain
itu juga, seluruh JUPEM Negeri adalah bertanggungjawab dalam menjalankan kerja-
kerja ukuran halus bagi lot-lot tanah dan juga penyediaan Pelan Akui bagi tujuan
pengeluaran Hakmilik Tanah. Peta kadaster yang pertama pernah dihasilkan adalah
bertarikh 25 Mei 1885 iaitu berkaitan dengan butiran plot tanah di kawasan Gunong

Pulai.

Pada Tahun 1969, JUPEM telah mengorak langkah kehadapan dengan
tertubuhnya Seksyen Komputer Elektronik yang mana pada ketika itu hanya sebuah
komputer IBM 1130 dibekalkan. Bagi memperluaskan jaringan ini, seksyen ini
menambahkan lagi kapasiti dengan penambahan alat-alat seperti EAI Pacer System
dengan on-line plotter (1973), off-line plotter (1975) dan tiga unit PDP 11/04 mini-
computers (1980). Peralatan ini dibekalkan untuk memastikan produk-produk yang

dihasilkan oleh JUPEM dapat diperolehi dengan lebih cepat dan berkualiti.



JUPEM telah memulakan Sistem Ukur Tanah Bantuan Komputer Computer
Assisted Land Survey System, (CALS) setelah melalui proses dasar modenisasi dan
sistem perkomputeran sebagai projek perintis di Negeri Johor pada tahun 1986.
Projek tersebut dibiayai sepenuhnya oleh kerajaan dibawah Rancangan Malaysia
Kelima 1986-1990 (G Marriappan, 2005). Memandangkan permintaan terhadap data
kadaster berdigit kian meningkat di kalangan agensi-agensi kerajaan, badan berkanun
mahupun sektor swasta, JUPEM telah mempertingkatkan Sistem Mini-CALS kepada
Sistem Pengurusan Data Kadaster (SPDK) pada tahun 1998 bagi memenuhi serta
menyokong keperluan data berdigit pelbagai pengguna (G Marriappan, 2005).

SPDK di JUPEM Negeri telah mula beroperasi sepenuhnya mulai bulan
September 1999. Sebahagian data SPDK yang sedia ada di setiap JUPEM Negeri
adalah merupakan data dari CALS yang telah melalui proses migration untuk
disesuaikan dengan sistem SPDK. Melalui penggunaan peralatan ukur dan komputer
dengan perisian canggih JUPEM berjaya melaksanakan konsep Field-To-Finish
(F2F). Perkembangan teknologi dan kemajuan komputer telah mencetus suatu arus
revolusi baru dalam teknologi pengurusan maklumat di Malaysia. Perkembangan
teknologi maklumat yang pesat telah mewujudkan keperluan untuk satu Sistem
Kadaster yang dapat menyokong atau menghala ke arah ini. Kemunculan Sistem
Maklumat Geografi atau Geographical Information System (GIS) dan Sistem
Penentududukan Global atau Global Navigation Satellite System (GNSS) telah
menyebabkan sistem kadaster yang dipraktikkan dulu dianggap tidak menyokong
sepenuhnya terhadap perkembangan tersebut (Abdullah Hisam, 2001).

Bering dan jarak yang direkodkan dulu secara manual sebenarnya sangat
tidak praktikal dilakukan sekarang sekiranya ingin melangkah kearah sistem kadaster
yang berkoordinat. Hal ini disebabkan, lot-lot yang mempunyai ukuran keluasan
yang besar akan memberi ukuran yang kurang tepat dan jitu disebabkan oleh
kesalahan semasa merekod. Selain daripada itu, kaedah ini juga akan mengambil
masa yang lama untuk menyiapkan bagi ukuran lot yang agak luas. Bagi menangani
masalah ini, satu kaedah dengan kewujudan Pangkalan Data Ukur Kadaster Berdigit
atau Digital Cadastral Database (DCDB) yang dibangunkan oleh pihak JUPEM

telah mencetuskan idea untuk membangunkan satu sistem yang dapat



menggunapakai kemudahan tersebut. Sistem Penukaran Pangkalan Data Automatik
(Automated Database Conversion System) telah direka dan dibangunkan untuk
mengatasi masalah kemasukkan data input bagi jaringan kadaster yang besar. Sistem
ini juga membolehkan Pangkalan Data Kadaster Kebangsaan atau National Digital

Cadastral Database (NDCDB) dibangunkan (Omar, Abdullah Hisam 2001).

Sistem eKadaster, yang terulung kalinya diperkenalkan adalah bertujuan
untuk meningkat Sistem Penyampaian ukuran hakmilik tanah. Menurut Pekeliling
Ketua Pengarah Ukur Dan Pemetaan Bilangan 6 Tahun 2009, eKadaster merupakan
suatu sistem yang memanfaatkan teknologi ICT, GIS dan ukur masa kini bertujuan
untuk mempercepat dan memantapkan lagi sistem penyampaian ukur kadaster negara
melalui pengintergrasian sistem yang berkesan. lanya melibatkan rombakan daripada
proses kerja ukuran konvensional Bowditch dan Transit kepada Survey Accurate
Coordinate melalui Pelarasan Ganda Dua Terkecil dan pewujudan Pangkalan Data
Ukur Kadaster Berdigit Kebangsaan atau National Digital Cadastral Database
(NDCDB) serta Pangkalan Data Ukur Strata / Stratum / Marin (PDUSSM).

Sistem eKadaster bukan lagi satu perkara asing bagi warga Malaysia
khususnya dikalangan warga ukur tanah kerajaan dan swasta. Sistem eKadaster
dilancarkan adalah hasil usaha JUPEM untuk menjadi daya saing kepada negara-
negara maju yang lain. Tujuan utama ekadaster ini diperkenalkan adalah untuk
mempercepatkan sistem penyampaian ukuran hak milik tanah daripada 2 tahun
kepada 2 bulan. Sistem eKadaster ini juga diintegrasikan dengan projek eTanah di
bawah Jabatan Ketua Pengarah Tanah dan Galian Persekutuan bagi melengkapkan
proses pengeluaran hak milik tanah secara bersepadu di antara pejabat ukur dan

pejabat tanah di Pulau Pinang dan akan diperluaskan ke negeri-negeri lain.

Sistem ini mempunyai 3 komponen utama yang mana ianya melibatkan
Sistem Ukur Maya (SUM), Sistem Keutuhan Data Kadaster (SKDK) dan Sistem
Kadaster Berkoordinat (CCS). CCS ini sebenarnya memberi penekanan kepada
penggunaan koordinat terutamanya dalam kerja ukur. CCS ini merupakan salah satu

sistem yang digunakan untuk membangunkan Pangkalan Data Ukur Kadaster



Berdigit Kebangsaan. Sistem ini sekaligus menukar prosedur kerja ukur kadaster
kearah yang lebih sistematik dan praktikal. Oleh kerana itu juga, sistem ini telah
merubah penggunaan teknologi terutamanya dalam peralatan ukur dan perisian bagi
kerja ukur di lapangan dengan penggunaan GNSS. Perubahan ini juga melibatkan

penggunaan server disemua JUPEM Negeri sebagai pusat pengumpulan data ukur.

Dalam hal ini, JUPEM perlu memikirkan kaedah pengukuran yang lebih
cepat dan berkesan. Di antara usaha yang sedang dijalankan ialah projek Cadastral
Coordinated System (CCS) yang memperkenalkan penggunaan teknologi satelit iaitu
peralatan Global Positioning System (GPS) untuk menentukan kedudukan tanda-
tanda sempadan yang boleh mempercepatkan lagi proses ukuran kerja luar. Dalam
tahun 2005, JUPEM dengan kerjasama Universiti Teknologi Malaysia (UTM) dan
Lembaga Juruukur Tanah Semenanjung Malaysia (LJT) telah menjalankan projek
perintis (pilot project) CCS di Melaka dan berjaya menghasilkan National Digital
Cadastral Data Base (NDCDB). JUPEM bercadang memperluaskan kaedah
pengukuran CCS ini ke seluruh negeri Semenanjung Malaysia sebagai langkah
strategik mempercepatkan pengukuran lot-lot tanah dengan penggunaan teknologi

satelit.

Pembangunan NDCDB yang homogenus yang berasaskan Survey Accurate
Coordinate adalah bagi tujuan kerja-kerja perancangan dan pembangunan Negara.
Penggunaan NDCDB diliputi dari pelbagai pengguna yang terdiri daripada pelbagai
agensi swasta, kerajaan, universiti, badan berkanun dan lain-lain. NDCDB sangat
membantu kepada pengguna dalam tujuan kerja ukuran hakmilik tanah, ukuran
hakmilik strata, tujuan pembelajaran, kajian terhadap persempadanan negeri, ukur

pemetaan dan pelbagai tujuan lain.

Kajian yang dijalankan ini adalah menekankan kepada keberkesanan kualiti
data NDCDB yang dibekalkan mengikut perspektif pengguna. Memandangkan data
NDCDB menjadi permintaan pelbagai pihak, inisiatif diambil untuk melihat
sejauhmana keberkesanan kualiti data NDCDB yang dihasilkan oleh JUPEM melalui
kajian soal selidik serta mengetahui tahap kepuasan pengguna terhadap system yang

disediakan.

Rajah 1.1: Sejarah Latar Belakang Ukur Kadaster mengikut tahun

1.2 Pernyataan Masalah

NDCDB merupakan salah satu teknologi geospatial yang berasaskan GIS dan
GNSS. Dengan perkembangan teknologi geospatial, NDCDB dijadikan sebagai lot
kadaster berkoordinat yang penting kepada kerja ukur kadaster dan kerja ukur
pemetaan. Permulaan NDCDB dihasilkan selepas projek perintis berjaya
dilaksanakan. Data PDUK yang dihasilkan secara Keyboard Data Entry pada awal
tahun 80 an di gunakan untuk menghasilkan NDCDB. Manakala Pelan Akui secara
hardcopy telah diagihkan kepada kakitangan JUPEM Negeri dan sebahagiannya
kepada Jurukur Tanah Berlesen untuk direkodkan menjadi data digital. Semakan
pada data PDUK seperti bering, jarak dan luas pada ketika itu tidak dilakukan
memandangkan tempoh masa untuk menyiapkan PDUK sangat singkat dan terhad.
Oleh sebab itu, ketepatan data amat diragui sekiranya kesalahan maklumat bering

jarak dan keluasan serta bentuk poligon lot tidak dapat dikesan diperingkat awal lagi.



Kekurangan dan ketidaktepatan data diperingkat awal pemprosesan PDUK
akan memberi impak yang besar kepada kualiti data NDCDB. Hasil temuramah dari
kalangan pengguna dapat disenarai beberapa isu penting yang memberi penghalang
kepada pengguna untuk memastikan ukuran dapat dijalankan tanpa ada

permasalahan:-

i. Perbezaan Keluasan Lot NDCDB berbanding Pelan Akui
Dalam kerja ukuran hakmilik terutamanya keluasan ukuran semula lot
yang diukur berbanding lot NDCDB sebahagian yang dijumpai tidak
sama keluasannya dengan maklumat yang terdapat pada Pelan Akui
selepas pelarasan dibuat. Perbezaan ini dapat diketahui sekiranya ukuran

dibuat kepada lot-lot yang diukur.

ii. Perbezaan Koordinat Lot Batu Sempadan
Koordinat Batu sempadan NDCDB yang dibekalkan didapati ada
sebahagiannya yang berbeza dari cerapan GNSS yang dibuat pelarasan
baru. Pelarasan koordinat NDCDB digunakan koordinat CCI yang
dicerap menggunakan kaedah cerapan GNSS. Kesilapan cerapan yang
salah akan memberi pelarasan koordinat yang salah dan menyebabkan
lot-lot kadaster berganjak daripada tempat asal. Hasil pelarasan ganda
duit terdigit menggunakan perisian starnet akan memberi bacaan

upperbound sekiranya koordinat CCI mempunyai nilai data yang salah.

iili. Perubahan Persempadanan antara Negeri bersebelahan dan antara
blok pelarasan.
Perubahan persempadan ini berlaku diantara negeri negeri yang
bersempadan yang mempunyai nilai origin yang sama. Manakala
perubahan blok pelarasan dalam pembentukkan NDCDB. Pengguna yang
menggunakan data NDCDB yang bersempadan akan dapat dilihat
apabila gambaran lot secara grafik ditunjukkan diantara kedua-dua

negeri.



iv. Kekangan Data PDUK
PDUK yang berkurang menjejaskan kestabilan data NDCDB semasa
perlaksanaan kerja ukuran. Kekurangan ini disebabkan PA ukuran kelas

ketiga, damarkasi secara hardcopy masih belum dikemaskini kedalam

NDCDB.

Surat Pekeliling KPUP, Bil.1 2010 menerangkan tentang isu-isu
pengukuran dalam persekitaran ekadaster dan kaedah penyelesaiannya.
Pengukuran dalam persekitaran eKadaster hanya dapat dilaksanakan sepenuhnya
sekiranya terdapat NDCDB di kawasan tersebut. Walau bagaimanapun, terdapat
kawasan yang masih belum diwujudkan NDCDB disebabkan perkara-perkara
berikut:

1. Kawasan di mana belum terdapat lot yang telah diukur.

ii. Kawasan telah mempunyai PDUK tetapi tidak termasuk di dalam
pelarasan semasa pewujudan NDCDB oleh JUPEM.

1ii. Kawasan mempunyai lot yang telah diukur tetapi tidak mempunyai
PDUK untuk dijadikan NDCDB kerana ukuran kelas tiga (3) dan

demarkasi.

Surat Pekeliling KPUP, Bil.1 2010 terdapat isu-isu pengukuran yang tidak
dijelaskan di dalam Pekeliling KPUP Bilangan 6 Tahun 2009 yang dikenalpasti akan
menyukarkan JUPEM Negeri dan JTB semasa menjalankan ukuran Isu-isu

pengukuran yang dimaksudkan adalah seperti berikut:

1. Kawasan ukuran tiada NDCDB dan PDUK.

ii. Kawasan ukuran tiada NDCDB tetapi ada PDUK.

iii. Tanda lama telah dibuktikan berbeza dengan NDCDB melebihi 0.1 m.
iv. Kawasan ukuran ada NDCDB dan ada PDUK.

v. Kawasan ukuran kelas tiga (3) dan demarkasi.



Untuk mempastikan data NDCDB ini lebih homogen pelbagai usaha yang
dijalankan oleh JUPEM untuk mempastikan isu-isu yang timbul dapat diselesaikan
dengan segera. Isu yang dikemukakan daripada pengguna tegar NDCDB dimajukan
dalam pelbagai cara dan kaedah kepada JUPEM iaitu secara faultlog, secara email,
secara bersemuka dan juga melalui dialog. Bagi mempastikan isu ini dapat diatasi
dengan baik, kajian terhadap kualiti data NDCDB itu sendiri patut dilakukan.
memandangkan eKadaster penting dalam pembangunan Negara. Setakat hari ini,
tiada kajian khusus yang dibuat berkaitan data NDCDB walaupun banyak
kepincangan yang berlaku terhadap kesempurnaan data NDCDB. Kajian ini dibuat
bagi mengkaji sejauhmana keberkesanan, kualiti data NDCDB ini kepada pengguna
serta isu-isu yang menyebabkan ketidaktepatan data NDCDB. Kajian ini penting
untuk dapatkan  statistik dari pengguna terhadap kualiti data NDCDB yang
digunakan serta menyelesaikan isu yang timbul. Melalui kajian soal selidik ini dapat
mempastikan produk yang dihasilkan oleh JUPEM ini memberi output yang besar
kepada pengguna.

1.3 Objektif Kajian

Bagi memenuhi matlamat kajian yang telah ditetapkan, beberapa objektif kajian telah

dikenalpasti iaitu:

1. Untuk mengenalpasti isu-isu dan masalah penggunaan data NDCDB

dan cadangan penyelesaian;

il. Untuk mengukur keberkesanan kualiti data NDCDB mengikut

perspektif pengguna melalui kajian soal selidik.



1.4  Skop Kajian

Skop kajian ini lebih tertumpu kepada semua pengguna tegar data NDCDB.
Pengguna yang terdiri daripada Jurukur Tanah Berlesen (JTB), Pengukur dari
JUPEM Negeri dan Pengukur JUPEM Ibu Pejabat. JTB adalah firma swasta ukur
tanah yang selalu menggunakan data NDCDB dalam kerja ukur tanah. Manakala
Pengukur JUPEM Negeri adalah agensi kerajaan yang juga pengguna utama data
NDCDB di negeri masing-masing dalam kerja-kerja ukur tanah. Pengukur JUPEM
Ibu Pejabat menggunakan data NDCDB dalam kerja semakan naziran terhadap kerja

ukur Jurukur Tanah Berlesen.

Kajian ini menggunakan kaedah kuantitatif iaitu edaran borang soal selidik
kepada 150 responden dari JTB, Pengukur JUPEM Negeri dan dari JUPEM Ibu
Pejabat. Analisis data untuk mendapatkan hasil akhir kajian ini adalah dengan
menggunakan perisian SPSS Version 17 dan Microsoft Excel. Analisis dilakukan
berdasarkan kepada responden yang memberi maklumbalas melalui borang kaji
selidik. Selain itu, analisis dilakukan dengan menggunakan data yang sedia ada untuk

tujuan memanipulasi data.

1.5  Kepentingan Kajian

Secara umumnya, kajian keberkesanan kualiti data NDCDB ini sangat
penting kepada JUPEM untuk mengenalpasti sebarang isu dan permasalahan yang
dihadapi oleh pengguna serta kepuasan data yang dibekalkan samaada sangat
membantu dalam kerja hakiki. Selain itu, kajian ini dapat menentukan kualiti data
NDCDB yang dibangunkan selama ini. Hasil kajian ini menjadi penanda aras kepada
JUPEM dalam merancang pelan tindakan yang lebih efektif dalam menaiktaraftkan
data NDCDB kearah yang lebih homogen. Cadangan-cadangan yang dikemukakan
oleh responden akan diambil tindakan untuk memastikan kejituan dan ketepatan data

NDCDB mengikut piawaian.

1.6 Struktur Tesis

Tesis ini mengandungi lima bab seperti berikut:-

Bab I adalah memberi gambaran umum ke atas penulisan yang terdiri
daripada pengenalan, penyataan masalah, objektif kajian, skop kajian, dan struktur
tesis. Keseluruhan maklumat yang dinyatakan itu sangat penting sebagai garis
panduan untuk melaksanakan proses pembangunan sistem maklumat pengurusan aset

ini.

Bab II pula menjelaskan tentang kajian literatur. Kajian literatur ini jelas
menunjukkan maksud-maksud tajuk kajian. Selain itu, maklumat berkaitan PDUK,
sejarah pembangunan data NDCDB dan juga isu-isu berkaitan permasalahan

NDCDB bersama kajian kes di perjelaskan di sini bagi mencapai objektif pertama.

Bab III menerangkan kaedah metodologi yang digunakan sebagai kajian soal
selidik kepada responden. Tujuan berupa kaedah kuantitatif yang digunakan untuk
mengenalpasti isu serta kualiti NDCDB yang dibekalkan oleh JUPEM sangat
memberi impak kepada tugas kerja. Kaedah penggunanan perisian SPSS juga

diterangkan dalam bab ini.

Bab IV adalah memberi penjelasan yang nyata kepada analisis data hasil
agihan soal selidik kepada responden. Analisis ini akan dijadikan satu alternatif
dalam menyelesaikan isu dan permasalahan data NDCDB. Dapatan hasil kajian
dijelaskan mengikut bab yang merangkumi analisa berkaitan bilangan, peratusan,

mean, standard deviation dan chi square test.

Bab V ini merumuskan secara menyeluruh tentang kajian ini. Selain
merumuskan keseluruhan kajian ini, pandangan dan cadangan yang dikemukakan
oleh responden akan diketengahkan kepada pihak berkepentingan untuk memastikan

kajian yang dihasilkan ini memberi manfaat kepada semua.

